
Pressemelding 15.03.2011.
Sogn og Fjordane Kunstmuseum – PRESTEBØEN

presenterer

THE KISS AND WASTE PROJECT

- eit videoessay av Anne Lise Stenseth

i perioden 19. mars – 21. august 2011  
The Kiss and Waste Project er ein fleksibel, audio/videoinstallasjon som er sett saman av tolv stadspesifikke opptak frå byar i Ukraina, Bulgaria, Romania, Tyrkia, Norge, Sverige, Danmark og Storbritannia. Anne Lise Stenseth sin berande idé for desse opptaka har vore å invitere kvinner til å skrive brev til seg, som om ho var deira ”mor, søster, kjærast eller ein nær slektning”. Åtte av desse opptaka vert synt fram i denne presentasjonen, som med bruk av nyaste formidlingsteknologi er ei storsatsing for Sogn og Fjordane Kunstmuseum.

Videoinstallasjonen er ein del av Intercult sitt prosjekt Black/North SEAS. I åra 2007 – 2010 turnerte prosjektet i Nordsjøregionen og i regionane rundt Svartehavet. The Black/North SEAS er ein paneuropeisk, tverrfagleg kunstplattform som har ført saman teater og performance, visuelle kunstnarar, kuratorar og forskarar frå desse to delane av Europa for å danne nye samband mellom det ”gamle” og ”nye” Europa. Europearar som tidlegare var skilde frå kvarandre av både jernteppe og den økonomiske nord-sør-aksen.
Saman med videopresentasjonane publiserer Sogn og Fjordane Kunstmuseum ei spesialutgåve av skriftserien MYNDIR, der tekstane i sin heilskap er via til The Kiss and Waste Project. For første gong vert tekstane eller breva, som ligg i botn for arbeidet, presentert samla. Vidare vert det presentert tekstar som med ulike utgangspunkt diskuterer Anne Lise Stenseth sitt prosjekt og plasserer det i ein  større samanheng. Kunsthistorikar Marit Paasche og det interessante essayet til  Dr. Milija Gluhovic: Europeiske kvinner på reise: Kjønn, migrasjon og tilhøyrsle i Anne Lise Stenseths Kiss and Waste Project, gjev eit godt grunnlag for refleksjon omkring verket, både når det gjeld kunstnarleg forankring og den kulturpolitiske situasjon som verket bygger på.

Meir informasjon på : www.annelisestenseth.com 

